
 CRNA  GORA 
 OSNOVNO DRŽAVNO TUŽILAŠTVO 
 Tu SPI.br. 18/24 
 Bijelo Polje, 16. oktobar 2024. godine  
 
 Na osnovu čl. 30 stav 1 i 2 i čl. 31 st.1 Zakona o slobodnom pristupu 
informacijama (Sl.list br. 44/2012 i 30/2017), rješavajući po zahtjevu Muamera 
Suljevića, advokata iz Bijelog Polja, od 03.10.2024. godine, rukovodilac 
Osnovnog državnog tužilaštva u Bijelom Polju, donosi  
 
 

R J E Š E NJ E 
 
 
 I Usvaja se zahtjev za slobodan pristup informacijama Muamera 
Suljevića, advokata iz Bijelog Polja, od 03.10.2024. godine i dozvoljava se 
pristup informaciji, i to: 

- „Svim rješenjima o postavljenju branilaca – advokata po službenoj 
dužnosti u 2023 i 2024. godini.“ 

 
II Troškova u ovom postupku nije bilo.  
 
III Pristup traženoj informaciji ostvariće se dostavom fotokopije 

anonimiziranih akata, putem pošte, preporučenom pošiljkom na adresu 
podnosioca zahtjeva: advokat Muamer Suljević, ul. Slobode bb, 84000 Bijelo 
Polje.  

 
IV Žalba protiv ovog rješenja ne odlaže njegovo izvršenje. 
 
 

Obrazloženje 
 
 
Dana 03.10.2024. godine, Osnovno državno tužilaštvo u Bijelom Polju primilo je 
zahtjev za slobodan pristup informacijama od Muamera Suljevića, advokata iz 
Bijelog Polja, koji zahtjev se odnosi na dostavljanje informacije navedene u tački 
„I“ dispozitiva ovog rješenja. 

 
U postupku po navedenom zahtjevu, Osnovno državno tužilaštvo u Bijelom Polju, 
utvrdilo je da posjeduje traženu informaciju, te da se u njoj ne nalaze podaci čijim 
bi se objelodanjivanjem ugrozio neki od interesa iz čl. 14 Zakona o slobodnom 
pristupu informacijama, iz kojeg razloga je zahtjev usvojen u skladu sa čl. 13 
Zakona o slobodnom pristupu informacijama. 

Članom 4 Uredbe o naknadi troškova u postupku za pristup informacijama ("Sl. 
list CG", br. 66/16 i 121/21) propisano je da organ vlasti može iz razloga 
ekonomičnosti i srazmjernosti, u cilju zaštite prava stranaka i javnog interesa, 
odlučiti da podnosiocu zahtjeva ne naplaćuje troškove postupka ukoliko isti ne 
prelaze iznos od 3,00 €, te kako troškovi kopiranja, skeniranja i dostavljanja 
tražene informacije nijesu prelazili navedeni iznos (80 strana formata A4 
kopiranih rješenja x 0,03 eura = 2,40 eura) to je odlučeno da troškova u ovom 
postupku nije bilo. 

 
Pristup traženoj informaciji ostvariće se dostavom fotokopije anonimiziranih 
akata, putem pošte, preporučenom pošiljkom na adresu podnosioca zahtjeva: 
advokat Muamer Suljević, ul. Slobode bb, 84000 Bijelo Polje. 

 
Žalba na rješenje ne odlaže izvršenje, shodno čl.36 Zakona oslobodnom pristupu 
informacijama.  
 
Na osnovu izloženog, odlučeno je kao u dispozitivu rješenja. 
 
PRILOG: 
- Kopija anonimiziranih rješenja o postavljanju branilaca po službenoj dužnosti u 
2023. godini i 
- Kopija anonimiziranih rješenja o postavljanju branilaca po službenoj dužnosti u 
2024. godini  

 
 
 
                                                                                     RUKOVODILAC 
                                                               OSNOVNOG DRŽAVNOG TUŽILAŠTVA 
                                                                                     Vladan Đalović 
 
 
 
PRAVNA POUKA: Protiv ovog rješenja dozvoljena je žalba, Agenciji za zaštitu 
ličnih podataka i slobodan pristup informacijama, u roku od 15 dana od dana 
prijema rješenja, preko ovog organa. 


